Ғылыми кеңес қаулысы 26.02.2026 ж.

Басқарма мүшесі – академиялық мәселелер жөніндегі проректор Дәрібаев Бейімбет Серікұлының «2025-2026 оқу жылының қысқы емтихан сессиясының қорытындылары және білім беру үдерісін жетілдіру жөніндегі міндеттер» баяндамасын тыңдап, талқылай келе Ғылыми кеңес қаулы етеді: 
 
1. Пәндер бойынша ұсынылған бақылау (емтихан алу) формалары (тестілеу, жазбаша және ауызша емтихандар, кейс-тапсырмалар және т.б.) Platonus ақпараттық жүйесінде бекітілген оқу жұмыс бағдарламаларындағы оқыту нәтижелерімен сәйкестендірілсін (Жауаптылар: Академиялық мәселелер жөніндегі департамент директоры, кафедра меңгерушілері. Мерзімі: 01.04.2026 ж.).

2. Сессия барысында үлгерім көрсеткіштері 50%-дан төмен немесе 90-100%-ды көрсеткен, сондай-ақ білім алушылардың тестілеуді 0-5 минутта аяқтау жағдайлары тіркелген пәндер бойынша тест базалары мен емтихан материалдарының  сапасына ішкі аудит жүргізілсін. Академиялық адалдықты бұзу фактілерін болдырмау үшін бағалау құралдарының қорын жыл сайын кемінде 30%-ға жаңартуды қамтамасыз етілсін және прокторинг жүйелерін күшейту мәселесі қарастырылсын. 
(Жауапты: Академиялық мәселелер жөніндегі департамент директоры, Мерзімі: 01.04.2026 ж.).

3. Күзгі семестрде оқудан шығарылғандардың жоғары үлесіне байланысты 1-курс студенттерін бейімдеу және академиялық қолдаудың кешенді бағдарламасы әзірленсін. Тәуекел топтарын ерте анықтау үшін «студенттің цифрлық ізі» мониторингі жүйесін енгізу қарастырылсын және эдвайзерлер жұмысы күшейтілсін. 
(Жауаптылар: Ақпараттық технологиялар департаментінің директоры, Тіркеу офисі бөлімінің басшысы, кафедра меңгерушілері. Мерзімі:01.08.2026 ж.).

4. ПОҚ-тың білім алушыларды бағалау нәтижелерінің Тәуекелдерді басқару жүйесі (ТБЖ) талаптарының медианалық көрсеткіштеріне сәйкестігі бойынша ішкі бақылау  жүргізіліп,  индикаторларға сәйкестікті қамтамасыз ету үшін ПОҚ-қа түсіндіру жұмыстары ұйымдастырылсын, индикаторларға сәйкестікті сақтау тетігі әзірленіп, сәйкестікті сақтау жауапкершілігі ПОҚ-ға міндеттелсін. (Жауаптылар: Ақпараттық технологиялар департаментінің директоры, Тіркеу офисі бөлімінің басшысы, кафедра меңгерушілері. Мерзімі:01.05.2026 ж.).



5. Қысқы емтихан сессиясы барысында LMS/сервер жұмысында орын алған техникалық ақауларға талдау жүргізіліп, олардың алдын алу шаралары қабылдансын. 
(Жауаптылар: Ақпараттық технологиялар департаментінің директоры, Тіркеу офисі бөлімінің басшысы, кафедра меңгерушілері. Мерзімі:01.05.2026 ж.).

6. Пәндер бойынша емтиханның тапсыру тілі мен өткізу мерзімін Platonus ақпараттық жүйесіне сессия басталғанға дейін уақтылы енгізуді қамтамасыз ететін жүйелік бақылау механизмі қарастырылсын. 
(Жауаптылар: Ақпараттық технологиялар департаментінің директоры, Тіркеу офисі бөлімінің басшысы, кафедра меңгерушілері. Мерзімі:01.05.2026 ж.).

7. Электрондық жүйелердің функционалын кеңейте отырып, сессия уақытында апелляцияға өтініш беру, жазғы семестрге жазылу және FX қайта тапсыру рәсімдерін толық электрондық форматқа көшіру механизмі әзірленсін. 
(Жауаптылар: Ақпараттық технологиялар департаментінің директоры, Тіркеу офисі бөлімінің басшысы. Мерзімі: 01.05.2026 ж.).

Қаулының орындалуын қадағалау Басқарма мүшесі-академиялық мәселелер жөніндегі проректор Дәрібаев Бейімбет Серікұлына жүктелсін.


Shakarim Lab директоры А.Н. Кливенконың «Оқу процесі мен ғылыми қызметтегі инфрақұрылымның рөлі мен тиімділігі» мәселесіне арналған баяндамасын тыңдап, талқылай келе Ғылыми кеңес Қаулы етеді: 

1. Ғылыми жобалар мен бағдарламалар аясында сатып алынған жабдықтардың білім алушылар (бакалавриат, магистратура, докторантура) үшін қолжетімділігі қамтамасыз етілсін (Жауапты: ғылыми орталық/зертхана басшылары, кафедра меңгерушілері, жоба жетекшілері. Мерзімі: жыл бойы).
2. Зертханалар мен ғылыми орталықтардың жетекшілері білім алушылар мен қызметкерлерге арналған ғылыми зерттеулерде қолданылатын әдістерді меңгерту курстарын және оларды қолдану қауіпсіздігі туралы нұсқаулық пен қолдану журналы әзірлесін (Жауапты: Shakarim Lab директоры, Инжиниринг орталығының басшысы. Мерзімі: 01.05.2026 ж.).
3. Күрделі ғылыми жабдықтармен жабдықталған ғылыми орталықтар мен зертханалар базасын силлабустардың практикалық және зертханалық жұмыстар бөліміне енгізу қамтамасыз етілсін (Жауапты: Физика және химия, Тамақ инженериясы, Ветеринария және ауыл шаруашылығы зерттеу мектептерінің ББ менеджерлері, Академиялық департамент директоры. Мерзімі: 01.09.2026 ж.).
4. Ғылыми гранттар және нысаналы қаржыландыру бағдарламалары бойынша құрал-жабдықтарды сатып алуды жоспарлау кезінде ұқсас аспаптар мен құрал-жабдықтарды сатып алуды болдырмау үшін қолданыстағы жабдықтарға талдау жүргізіп, олардың функциялары мен суреттемелері, орналасқан жері толық көрсетілген ортақ база құрастырылсын (Жауапты: Ғылыми зерттеулерді ұйымдастыру орталығының басшысы, Цифрлық офицер.  Мерзімі: жыл бойы).
5. Аспаптық зерттеулер жүргізумен байланысты емес жобалар мен бағдарламаларды есепке алмағанда, гранттық қаржыландыру және бағдарламалық-нысаналы қаржыландыру жобалары есебінен негізгі құралдарды сатып алуға арналған қаражат үлесі 23%-дан 30%-ға дейін ұлғайтылсын (егер конкурстық құжаттамада өзгеше көзделмесе) (Жауапты: Ғылыми зерттеулерді ұйымдастыру орталығының басшысы. Мерзімі: жыл бойы).
6. Сатып алынатын негізгі құралдардағы ғылыми жабдықтың үлесі 50%-ға жеткізілсін (Жауапты: Ғылыми зерттеулерді ұйымдастыру орталығының басшысы. Мерзімі: жыл бойы).
7. Кафедра меңгерушілері білім алушыларды ғылыми зерттеулерге тарту көрсеткіші 30%-дан кем болмауын қамтамасыз етсін (Жауапты: Кафедра меңгерушілері. Мерзімі: 01.05.2026 ж.).
8.  Әр оқытушы немесе студент кез келген жабдықта жұмыс уақытын брондай алатындай университеттің бірыңғай порталы (электрондық брондау (Шеринг) жүйесі) іске қосылсын (Жауапты: Ақпараттық технологиялар департаментінің директоры, Цифрлық офицер. Мерзімі: 01.05.2026 ж.).

Осы қаулының орындалуын қадағалау Басқарма мүшесі- интернационалдандыру және инновациялар жөніндегі проректор Дулатбай Ерасыл Алтайұлына, Басқарма мүшесі-академиялық мәселелер жөніндегі проректор Дәрібаев Бейімбет Серікұлына, Басқарма мүшесі-ғылым жөніндегі проректор Жанар Қалибекқызына жүктелсін.


